
ການ​ຍື່ນ​ຄຳ​ຮ້ອງ​ຮຽນ 
ຄະ​ນະ​ກຳ​ມາ​ທິ​ການ​ສິດ​ທິ​ມະ​ນຸດ​ແຫ່ງ​ປະ​ເທດອອ​ສ​ເຕ​ຣ​ເລັຍ​ແມ່ນ​ອົງ​ກອ​ນ​ອິ​ສະ​ຣະ​ເຊິ່ງ​ທຳ​ການ​ສອບ​ສວນ​ແລະ​ແກ້​ໄຂ​ເລື່ອງ​ຄຳ​ຮ້ອງ​ຮຽນ​ກ່ຽວ​ກັບ​ການ​ແບ່ງ​ແຍກ​ທີ່​ຜິດ​ກົດ​ໝາຍ​ ດ້ານ​ເພດ, ເຊື້ອ​ຊາດ, ຄວາມ​ພິ​ການ ແລະ ອາ​ຍຸ, ການ​ແບ່ງ​ແຍກ ILO III ​ແລະ​ການ​ຝ່າ​ຝືນ​ສິດ​ທິ​ມະ​ນຸດ. 
ສິ່ງ​ທີ່​ທ່ານ​ສາ​ມາ​ດ​ຮ້ອງ​ຮຽນ​ມາ​ຫາ​ພວກ​ເຮົາໄດ້​ມີ​ດັ່ງ​ນີ້ 
	· ​ແບ່ງ​ແຍກ​ເລື່ອງ​ເພດ ລວມ​ເຖິງ​ການ​ກົດ​ຂີ່​ຂົ່ມ​ເຫັງ​ທາງ​ເພດ​ແລະ​ການ​ແບ່ງ​ແຍກ​ທີ່​ອີງ​ໃສ່ ເພດ, ຄວາມ​ເປັນ​ຍິງ-​ຊາຍ, ​ຖາ​ນະ​ທາງ​ເພດ​ສົນ, ການ​ຖື​ພາ, ຖາ​ນະ​ການ​ແຕ່ງ​ງານຫຼື​ຄວາມ​ສຳ​ພັນ, ການ​ໃຫ້​ລູກກິນ​ນົມແມ່, ​ຄວາມ​ຮັບ​ຜິດ​ຊອບ​ດ້ານ​ຄອບ​ຄົວ ແລະ ການ​ໂນ້ມ​ທາງ​ເພດ, 
· ແບ່ງ​ແຍກ​ເລື່ອງ​ຄວາມ​ພິ​ການ ລວມ​ເຖິງ​ການ​ແບ່ງ​ແຍກ​ທີ່​ອີງ​ໃສ່ ທາງ​ຮ່າງ​ກາຍ, ມັນ​ສະ​ໝອງ, ຄວາມ​ຮູ້​ສຶກ​ທາງ​ປະ​ສາດ, ຄວາມ​ພິ​ການ​ທາງ​ການ​ສຶກ​ສາ​ຮ່ຳ​ຮຽນ​ແລະ​ທາງ​ຈິດ​ໃຈ; ພະ​ຍາດຫຼື​ການ​ເຈັບ​ປ່ວຍ; ອາ​ການ​ທາງ​ສຸ​ຂະ​ພາບ; ບ​າ​ດ​ເຈັບ​ຈາກ​ການ​ເຮັດ​ວຽກ; ຄວາມ​ພິ​ການ​ໃນ​ອະ​ດີດ ປັດ​ຈຸ​ບັນ​ແລະ​ອະ​ນາ​ຄົດ; ແລະ​ເຄື່ອງ​ອຸ​ປະ​ກອນ​ຊ່ວຍ​ຄວາມ​ພິ​ການ; ສັດທີ່​ໃຫ້​ຄວາມ​ຊ່ວຍ​ເຫຼືອຫຼື​ທີ່​ກ່ຽວ​ພັນ​ກັບ​ບຸກ​ຄົນ​ທີ່​ມີ​ຄວາມ​ພິ​ການ. 
· ແບ່ງ​ແຍກ​ເລື່ອງ​ເຊື້ອ​ຊາດ ລວມ​ເຖິງ​ການ​ກຽດ​ຊັງ​ເຊື້ອ​ຊາດ​ແລະ​ການ​ແບ່ງ​ແຍກ​ໂດຍ​ອີງ​ໃສ່​ເຊື້ອ​ຊາດ, ສີ​ຜິວ, ເຊື້ອ​ສາຍ, ສັນ​ຊາດຫຼື​ຊົນ​ເຜົ່າ ແລະ ມີຖາ​ນະ​ເປັນ​ຄົນ​ຍ້າຍ​ຖິ່ນ​ຖານເຂົ້າ​ມາ.
· ແບ່ງ​ແຍກ​ເລື່ອງ​ອາ​ຍຸ ລວມ​ເຖິງ​ການ​ແບ່ງ​ແຍກ​ທີ່​ອີງ​ໃສ່​ວ່າເປັນ​ຄົນ​ອາ​ຍຸ​ໜຸ່ມ​ໂພດ​ຫຼື​ແກ່​ໂພດ.  
· ແບ່ງ​ແຍກ​ເລື່ອງ ILO III ລວມ​ເຖິງ​ການ​ແບ່ງ​ແຍກ​ດ້ານ​ການ​ເຮັດ​ວຽກ​ທີ່​ອີງ​ໃສ່ ສາ​ສະ​ໜາ, ປະ​ຫວັດ​ເຄີຍ​ຕ້ອງ​ໂທດ, ຫ້າ​ວ​ຫັນ​ໃນ​ກິດ​ຈະ​ກຳ​ຢູ​ນຽນ, ແນວ​ຄຶດ​ການ​ເມືອງ ແລະ ພື້ນ​ຖານ​ສັງ​ຄົມ.  
· ສິ​ດ​ທິມະ​ນຸດ ລວມ​ເຖິງ​ການ​ກະ​ທຳ​ໂດຍຫຼື​ຕາງ​ໜ້າ​ໃຫ້​ລັດ​ຖະ​ບານ​ກາງ​ທີ່​ຖືກ​ກ່າວ​ຫາ​ວ່າ​ຝ່າ​ຝືນ ຕາ​ສານ​ຂອງ​ສິດ​ທິ​ມະ​ນຸດ​ສາ​ກົນ​ສະ​ເພາະ, ເຊັ່ນ​ສົນ​ທິ​ສັນ​ຍາ​ສາ​ກົນ​ດ້ານ​ສິດ​ທິ​ພົນ​ລະ​ເຮືອນ​ແລະ​ການ​ເມືອງ, ສົນ​ທິ​ສັນ​ຍາ​ດ້ານ​ສິດ​ທິ​ເດັກ​ແລະ​ສົນ​ທິ​ສັນ​ຍາ​ດ້ານ​ບຸກ​ຄົນ​ທີ່​ມີ​ຄວາມ​ພິ​ການ.  


ທ່ານ​ສາ​ມາດ​ຍື່ນ​ຄຳ​ຮ້ອງ​ຮຽນ​ໄດ້​ບໍ່​ວ່າ​ທ່ານ​ຈະ​ຢູ່​ແຫ່ງ​ໃດ​ໃນ​ອອ​ສ​ເຕ​ຣ​ເລັຍ​ແລະ​ທ່ານ​ຈະ​ບໍ່​ຕ້ອງ​ເສັຍ​ຄ່າ​ໃດໆ​ໃນ​ການ​ຍື່ນ​ຄຳ​ຮ້ອງ​ຮຽນ. ຂັ້ນ​ຕອນ​ການ​ຮ້ອງ​ຮຽນ​ໄດ້​ຂຽນ​ແຈ້ງ​ໄວ້​ດັ່ງ​ຂ້າງ​ລຸ່ມນີ້. .

ການ​ສອບ​ຖາມ
· ​ຖ້າ​ທ່ານບໍ່​ແນ່​ໃຈ​ວ່າ​ຈະ​ສາ​ມາດ​ຍື່ນ​ຄຳ​ຮ້ອງ​ຮຽນ​ກ່ຽວ​ກັບ​ບາງ​ຢ່າງ​ຂຶ້ນ​ໄປ​ໄດ້ຫຼື​ບໍ່, ທ່ານ​ສາ​ມາດ​ຕິດ​ຕໍ່​ຫາ​ພະ​ແນກ​ບໍ​ລິ​ການ​ສະ​ໜອງ​ຂໍ້​ມູນ​ແຫ່ງ​ຊາດ​ຂອງ​ຄະ​ນະ​ກຳ​ມາ​ທິ​ການ ໂດຍ​ໂທເລກ 1300 656 419 ຫຼື​ທາງ​ອີ​ເມວ​ໄປທີ່infoservice@humanrights.gov.au  
· ​ເຮົາ​ສາ​ມາດ​ສົ່ງ​ແບບ​ຟອມ​ການ​ຍື່ນ​ຟ້ອງ​ໄປ​ໃຫ້​ທ່ານ​ເພື່ອ​ເປັນ​ການ​ເລີ່ມ​ຕົ້ນ.  

· ຖ້າ​ເຮົາ​ບໍ່​ສາ​ມາ​ດ​ຊ່ວຍ​ທ່ານ​ໄດ້, ເຮົາ​ກໍ​ຈະ​ພະ​ຍາ​ຍາມ​ສົ່ງ​ທ່ານ​ຕໍ່​ໄປ​ຫາ​ໃຜ​ຜູ້​ໜຶ່ງ​ທີ່​ສາ​ມາດ​ຊ່ວຍ​ໄດ້.  

ການ​ຍື່ນ​ຄຳ​ຮ້ອງ​ຮຽນ 
· ຄຳ​ຮ້ອງ​ຮຽນ​ຕ້ອງ​ເຮັດ​ເປັນ​ລາຍ​ລັກ​ອັກ​ສອນ. ທ່ານ​ສາ​ມາດ​ຕື່ມ​ຟອມ​ຮ້ອງ​ຮຽນ​ນີ້​ແລ້ວ​ສົ່ງ​ກັບ​ທາງ​ໄປ​ສະ​ນີຫຼື​ແຟັກ​ສ໌​ກັບ​ມາ​ຫາ​ພວກ​ເຮົາ ຫຼື ບໍ່​ດັ່ງ​ນັ້ນ ທ່ານ​ກໍ​ສາ​ມາດ​ຍື່ນ​ຄຳ​ຮ້ອງ​ຮຽນ​ທາງ​ອອນ​ລາຍ​ໄປ​ທີ່​ເວັບ​ໄຊ້​ຂອງ​ເຮົາ​ທີ່ www.humanrights.gov.au. 
· ທ່ານ​ສາ​ມາດ​ຍື່ນ​ຄຳ​ຮ້ອງ​ຮຽນ​ເປັນ​ພາ​ສາ​ຂອງ​ທ່ານ​ແລະ​ເຮົາ​ກໍ​ສາ​ມາດ​ຊ່ວຍ​​ຂຽນ​ຄຳ​ຮ້ອງ​ຮຽນຂອງ​ທ່ານ​ລົງ​ໄດ້​ຖ້າ​ຈຳ​ເປັນ.  
· ທ່ານບໍ່​ຈຳ​ເປັນ​ຕ້ອງ​ມີ​ທະ​ນາຍ​ຄວາມ​ໃນ​ການ​ຍື່ນ​ຄຳ​ຮ້ອງ​ຮຽນ. 
· ຖ້າ​ເຮົາ​ບໍ່​ສາ​ມາດ​ຮັ​ບ​ຄຳ​ຮ້ອງ​ຮຽນ​ຂອງ​ທ່ານ​ໄດ້, ເຮົາ​ຈະ​ອະ​ທິ​ບາຍ​ໃຫ້​ທ່ານ​ຊາບ​ວ່າ​ຍ້ອນ​ຫຍັງ. 
ການ​ສອບ​ສວນ
· ເຮົາ​ຈະ​ພົວ​ພັນ​ຫາ​ທ່ານ​ເພື່ອ​ໂອ້​ລົມ​ເລື່ອງ​ການ​ຮ້ອງ​ຮຽນ​ຂອງ​ທ່ານ​ແລະ​ເຮົາ​ອາດ​ຈະ​ຂໍ​ໃຫ້​ທ່ານ​ສະ​ໜອງ​ຂໍ້​ມູນ​ຕື່ມ.  

· ໂດຍ​ທົ່ວ​ໄປ​ແລ້ວ, ຄະ​ນະ​ກຳ​ມາ​ທິ​ການ​ຈະ​ພົວ​ພັນ​ຫາ​ບຸກ​ຄົນຫຼື​ອົງ​ການ​ທີ່​ທ່ານ​​ເອົາ​ເປັນ​ປະ​ເດັນຮ້ອງ​ຮຽນ​ແລະ​ຈະ​ເອົາ​ສຳ​ເນົາ​ການ​ຮ້ອງ​ຮຽນ​ຂອງ​ທ່ານ​ໃຫ້​ເຂົາ​ເຈົ້າ. ພວກ​ເຮົາ​ອາດ​ຈະ​ຂໍ​ໃຫ້​ເຂົາ​ເຈົ້າ​ສະ​ໜອງ​ຂໍ້​ມູນ​ສະ​ເພາະ​ໃດ​ໜຶ່ງ ແລະ/ຫຼື ໃຫ້​ຕອບ​ຕໍ່​ຄຳ​ຮ້ອງ​ຮຽນ​ຂອງ​ທ່ານ. ຂໍ້​ມູນ​ທີ່​ສະ​ໜອງ​ມາ​ໃຫ້​ທາງ​ຄະ​ນະ​ກຳ​ມາ​ທິ​ການ​ອາດ​ຈະ​ມີ​ຂໍ້​ມູນ​ສ່ວນ​ຕົວ, ລວມ​ທັງ​ຂໍ້​ມູນ​ທີ່ມີ​ຄວາມ​ລະ​ວັງ ກ່ຽວ​ກັບ​ຕົວ​ທ່ານ.  
· ໃນ​ບາງ​ກໍ​ລະ​ນີ, ເຮົາ​ອາດ​ຕັດ​ສິນ​ໃຈ​ວ່າ​ຈະ​ບໍ່​ສືບ​ຕໍ່​ດຳ​ເນີນ​ການ​ຮ້ອງ​ຮຽນ​ຂອງ​ທ່ານ. ຖ້າ​ເກີດ​ເຫດ​ການ​ດັ່ງ​ນີ້, ເຮົາ​ກໍ​ຈະ​ອະ​ທິ​ບາຍ​ໃຫ້​ທ່ານ​ຊາບ​ວ່າ​ຍ້ອນ​ຫຍັງ.  
· ເຮົາ​ອາດ​ຂໍ​ໃຫ້​ທ່ານ​ພະ​ຍາ​ຍາມ​ແກ້​ໄຂບັນ​ຫາ​ຂອງ​ການ​ຮ້ອງ​ຮຽນ​ໂດຍ​ການ​ປະ​ນີ​ປະ​ນອມ​ກັນ. 
ການ​ປະ​ນີ​ປະ​ນອມ
· ການ​ປະ​ນີ​ປະ​ນອມ​ໝາຍ​ຄວາມ​ວ່າ​ເຮົາ​ພະ​ຍາ​ຍາມ​ຊ່ວຍ​ທ່ານ​ແລະ​ບຸກ​ຄົນຫຼື​ອົງ​ກອນ​ທີ່​ເປັນ​ປະ​ເດັນ​​ຖືກທ່ານ​ຮ້ອງ​ຮຽນ​ຂຶ້ນ​ມານັ້ນ​ໃຫ້​ໄດ້​ພົບ​ວິ​ທີ​ທາງ​ໃນ​ການ​ແກ້​ໄຂ​ບັນ​ຫາ. 
· ການ​ປະ​ນີ​ປະ​ນອມ​ສາ​ມາດ​ເຮັດ​ໄດ້​​ໂດຍ​ການ​ປະ​ຊຸມເຊິ່ງ​ໜ້າ ເຊິ່ງ​ເອີ້ນ​ວ່າ ‘ປະ​ຊຸມ​ປະ​ນີ​ປະ​ນອມ’ ຫຼື​ຜ່ານ​ການ​ປະ​ຊຸມ​ທາງ​ໂທ​ລະ​ສັບ. ໃນ​ບາງ​ກໍ​ລະ​ນີ, ການ​ຮ້ອງ​ຮຽນ​ສາ​ມາດ​ແກ້​ໄຂ​ກັນ​ໄດ້​ໂດຍ​ຜ່ານ​ການ​​ລົມກັນ​ທາງ​ອີ​ເມວຫຼື​ສົນ​ທະ​ນາ​ຜ່ານ​ຜູ້ໄກ່​ເກັ່ຍ. 
· ການ​ຮ້ອງ​ຮຽນ​ສາ​ມາດ​ແກ້​ໄຂ​ໄດ້ຫຼາຍ​ວິ​ທີ. ຍົກ​ຕົວ​ຢ່າງ, ໂດຍ​ການ​ຂໍ​ອະ​ໄພ, ການ​ປ່ຽນ​ແປງ​ນະ​ໂຍ​ບາຍ ຫຼື ການ​ຊົດ​ເຊີຍ. 
ຄວາມ​ເປັນ​ໄປ​ໄດ້​ໃນ​ການ​ຍື່ນ​ເລື່ອງ​ຂຶ້ນ​ສານ – ການ​ແບ່ງ​ແຍກ​ ດ້ານ​ເພດ, ຄວາມ​ພິ​ການ, ເຊື້ອ​ຊາດ​ແລະ​ອາ​ຍຸ 
· ຄະ​ນະ​ກຳ​ມາ​ທິ​ການບໍ່​ມີ​ອຳ​ນາດ​ຕັດ​ສິນ​ວ່າ​ໄດ້​ມີ​ການ​ແບ່ງ​ແຍກ​ທີ່​ຜິດ​ກົດ​ໝາຍ​ເກີດ​ຂຶ້ນຫຼື​ບໍ່. 
· ຖ້າ​ການ​ຮ້ອງ​ຮຽນ​ຂອງ​ທ່ານ​ແກ້​ໄຂບໍ່​ໄດ້ຫຼື​ຢຸດສະ​ງັກ​​ໄປ​ດ້ວຍ​ເຫດ​ຜົນ​ບາງ​ຢ່າງ, ທ່ານ​ອາດ​ຈະ​ສາ​ມາດ​ຍື່ນ​ເລື່ອງ​ຂຶ້ນ​ຕໍ່​ສານ. ສານ​ຈະ​ຕັດ​ສິນ​ວ່າ​ໄດ້​ມີ​ການ​ແບ່ງ​ແຍກ​ທີ່​ຜິດ​ກົດ​ໝາຍ​ເກີດ​ຂຶ້ນຫຼື​ບໍ່. 
· ທ່ານ​ມີ​ເວ​ລາ 60 ວັນ​ນັບ​ຈາກວັນ​ທີ່​ຄະ​ນະ​ກຳ​ມາ​ທິ​ການຍຸ​ຕິ​ການ​ຮ້ອງ​ຮຽນ​ຂອງ​ທ່ານ​ ໃນ​ການ​ຍື່ນ​ຄຳ​ຮ້ອງ​ຂຶ້ນ​ຫາ​ສານກາງ​ເຄື່ອນ​ທີ່​ແຫ່ງ​ປະ​ເທດອອ​ສ​ເຕ​ຣ​ເລັຍ (Federal Circuit Court of Australia) ສານ​ກາງ​ແຫ່ງ​ປະ​ເທດອອ​ສ​ເຕ​ຣ​ເລັຍ (Federal Court of Australia).
· ຄະ​ນະ​ກຳ​ມາ​ທິ​ການບໍ່​ສາ​ມາດ​ນຳ​ເລື່ອງ​​ຂຶ້ນ​ສານ​​ແທນທ່ານ​ຫຼື​ຊ່ວຍ​ວ່າ​ຄວາມໃຫ້​ທ່ານ​ໃນ​ສານ​ໄດ້.
· ​ທ່ານ​ອາດ​ຈະ​ຢາກ​ປຶກ​ສາ​ກັບ​ທະ​ນາຍ​ຄວາມຫຼື​ບໍ​ລິ​ການ​ດ້ານ​ກົດ​ໝາຍ​ຖ້າ​ວ່າ​ທ່ານ​ຢາກ​ນຳ​ເລື່ອ​ງຍື່ນ​ຟ້ອງ​ຂຶ້ນ​ສານ. 
ການ​ຕັດ​ສິນ/ການ​ລາຍ​ງານ – ການ​ແບ່ງ​ແຍກ ILO III ແລະ​ສິດ​ທິ​ມະ​ນຸດ 
· ​ຖ້າ​ວ່າ​ການ​ຮ້ອງ​ຮຽນ​ແກ້​ໄຂ​ບໍ່​ໄດ້ຫຼື​ຢຸດ​ສະ​ງັກ​ໄປ​ຍ້ອນ​ເຫດ​ຜົນ​ຢ່າງ​ໃດ​ໜຶ່ງ, ປະ​ທານ​ຂອງ​ຄະ​ນະ​ກຳ​ມາ​ທິ​ການ​ອາດ​ຈະ​ຕັດ​ສິນ​ໄດ້​​ວ່າ​ໄດ້ມີ​ການ​ແບ່ງ​ແຍກ ILO III ຫຼື​ຝ່າ​ຝືນ​ສິດ​ທິ​ມະ​ນຸດຫຼືບໍ່.  
· ຖ້າ​ປະ​ທານ​ພໍ​ໃຈ​ວ່າ​ໄດ້​ມີ​ການ​ແບ່ງ​ແຍກຫຼື​ຝ່າ​ຝືນ​ສິດ​ທິ​ມະ​ນຸດ​ແທ້, ປະ​ທານ​ອາດ​ຈະ​ລາຍ​ງານ​ເລື່ອງ​ຂຶ້ນ​ໄປ​ຫາ ລັດ​ຖະ​ມົນ​ຕີ​ກະ​ຊວງ​ຍຸ​ຕິ​ທຳ​ຂອງ​ລັດ​ຖະ​ບານ​ກາງ. ຢູ່​ໃນ​ລາຍ​ງານນັ້ນ, ປະ​ທານ​ຈະ​ສະ​ເໜີ​ໃຫ້​ມີ​ການ​ຊົດ​ເຊີຍ​ການ​ເສັຍ​ຫາຍ​ຫຼື​ບາດ​ເຈັບ​ໃດໆ​ທີ່​ບຸກ​ຄົນ​ຜູ້ນັ້ນ​ໄດ້​ຮັບ. ລາຍ​ງານນັ້ນ​ອາດ​ຈະ​ຖືກ​ຍື່ນ​ເຂົ້າ​ໄປໃນ​ສະ​ພາ. 
· ​ຕົວ​ຢ່າງ​ຂອງ​ການ​ຕັດ​ສິນ​ຂອງ​ປະ​ທານ​ກ່ຽວ​ກັບ​ການ​ແບ່ງ​ແຍກ​ແລະ​ສິດ​ທິ​ມະ​ນຸດ​ມີ​ໄວ້​ໃຫ້​ເບິ່ງ​ຢູ່​ທີ່​ເວັບ​ໄຊ້​ຂອງ​ຄະ​ນະ​ກຳ​ມາ​ທິ​ການ ທີ່ http://www.humanrights.gov.au/publications/reports-minister-under-ahrc-act. 
ຂ້ອຍ​ຈະ​ໄປ​ຂໍ​ຄວາມ​ຊ່ວຍ​ເຫຼືອ​ໄດ້​ຢູ່​ໃສ?
ທີ່​ຕິດ​ຕໍ່​ຫາ ຄະ​ນະ​ກຳ​ມາ​ທິ​ການ​ສິດ​ທິ​ມະ​ນຸດ​ແຫ່ງ​ປະ​ເທດອອ​ສ​ເຕ​ຣ​ເລັຍ​ແມ່ນ: 
ໂທ​ລະ​ສັບ
ບໍ​ລິ​ການ​ສະ​ໜອງ​ຂໍ້​ມູນ​ແຫ່ງ​ຊາດ: 1300 656 419
TTY: 1800 620 241

NRS 133 677
ແຟກ​ສ໌: (02) 9284 9611

ຖ້າ​ທ່ານ​ຕ້ອງ​ການ​ນາຍ​ພາ​ສາ​ທ່ານ​ສາ​ມາດ​ໂທ​ຫາ​ເລກ 131 450 ແລະ​ຂໍ​ໃຫ້​ເຂົາ​ເຈົ້າ​ຕໍ່​ສາຍ​ຫາ​ຄະ​ນະ​ກຳ​ມາ​ທິ​ການ​ສິດ​ທິ​ມະ​ນຸດໃຫ້. 
ຖ້າ​ທ່ານ​ພິ​ການ​ຫູ​ຫຼື​ມີ​ບັ​ນ​ຫາ​ດ້ານ​ການ​ຟັງ ທ່ານ​ສາ​ມາດ​ຕິດ​ຕໍ່​ຫາ​ພວກ​ເຮົາ​ໄດ້​ໂດຍ​ຜ່ານ TTY ທີ່​ເລກ​ໂທ 1800 620 241. ຖ້າ​ທ່ານ​ພິ​ການ​ຫູຫຼື​ມີ​ບັນ​ຫາ​ເລື່ອງ​ການ​ຟັງຫຼື​ການ​ປາກ​ເວົ້າ ທ່ານ​ກໍ​ສາ​ມາດ​ຕິດ​ຕໍ່​ຫ​າ​ພວກ​ເຮົາ​ໄດ້​ໂດຍ​ຜ່ານ ບໍ​ລິ​ການ​ສົ່ງ​ຕໍ່​ແຫ່ງ​ຊາດ (NRS) ທີ່​ເລກ​ໂທ 133 677. ຖ້າ​ທ່ານ​ຕ້ອງ​ການ​ນາຍ​ພາ​ສາ​ແບບ Auslan ເຮົາ​​ກໍສາ​ມາດ​ຈັດ​ຫາ​ໃຫ້​ທ່ານ​ໄດ້. 
ຖ້າ​ທ່ານ​ຕາ​ພິ​ການຫຼື​ມີ​ບັນ​ຫາ​ດ້ານ​ສາຍ​ຕາ ເຮົາ​ກໍ​ສາ​ມາດ​ໃຫ້​ຂໍ້​ມູນ​ໃນ​ຮູບ​ແບບ​ອື່ນໆ​​ໄດ້ຕາມ​ຄຳ​ຂໍ. 
ທາງ​ໄປ​ສະ​ນີ

GPO Box 5218
Sydney NSW 2001

ທາງ​ອອນ​ລາຍ
ອີ​ເມວ: infoservice@humanrights.gov.au 
​ເວັບ​ໄຊ້: www.humanrights.gov.au 
ທ່ານ​ສາ​ມາດ​ຍື່ນ​ຄຳ​ຮ້ອງ​ຮຽນ​ທາງ​ອອນ​ລາຍ​ໄດ້​ໂດຍ​ໄປ​ທີ່ 
http://www.humanrights.gov.au/complaints/lodging-your-complaint.
ຄຳ​ແນະ​ນຳທົ່ວ​ໄປ​ດ້ານ​ກົດ​ໝາຍ
ຖ້າ​ທ່ານ​ກຳ​ລັງ​ຄຶດ​ວ່າ​ຈະ​ທຳ​ການ​ຮ້ອງ​ຮຽນ ທ່ານ​ອາດ​ຈະ​ຕ້ອງ​ການ​ຄຳ​ແນະ​ນຳ​ທາງ​ກົດ​ໝາຍ. ໄດ້​ມີ​ສູນ​ບໍ​ລິ​ການ​ດ້ານ​ກົດ​ໝາຍ​ແກ່​ຊຸມ​ຊົນ​ທີ່​ສາ​ມາດ​ໃຫ້​ຄຳ​ແນະ​ນຳ​ຟ​ຣີ​ກ່ຽວ​ກັບ​ການ​ແບ່ງ​ແຍກ​ແລະ​ກົດ​ຂີ່​ຂົ່ມ​ເຫງ.  
ທ່ານ​ສາ​ມາດ​ຕິດ​ຕໍ່​ຫາພະ​ແນກ​ຊ່ວຍ​ເຫຼືອ​ດ້ານ​ກົດ​ໝາຍ (Legal Aid) ໄດ້​ທີ່ (https://www.nationallegalaid.org/for-individuals/) ຫຼື​ສູນ​ບໍ​ລິ​ການ​ດ້ານ​ກົດ​ໝາຍ​ຊຸມ​ຊົນ​ທີ່​ໃກ້​ບ້ານ​ທ່ານ​ທີ່​ສຸດ (www.naclc.org.au/directory).
ການ​ປະ​ກາດ​ບໍ່​ຮັບ​ຜິດ​ຊອບ: ຂໍ້​ມູນ​ທີ່​ສະ​ໜອງ​ໃຫ້​ໃນ​ເຈັ້ຍ​ຂໍ້​ມູນນີ້​ແມ່ນ​ມີ​ເຈ​ດຕະ​ນາໃຫ້​ໃຊ້​ເປັນ​ພຽງ​ການ​ຊີ້​ແນະ​ເທົ່າ​ນັ້ນ. ຂໍ້​ມູນນີ້ບໍ່​ສາ​ມາດ​ນຳ​ໃຊ້​ແທນ​ຄຳ​ແນະ​ນຳ​ດ້ານ​ກົດ​ໝາຍ​ໄດ້.

